
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
8文 মানিক রচনাসমগ্র
পীতাম্বর ভাবিতেও পারে নাই টিকিট না করার জন্য কাউকে রেল কোম্পানি আবার জেলে পাঠানোর হাঙ্গামা করিতে পারে। বড়ো জোর টানিয়া নামাইয়া দেয়, তার বেশি কিছু নয়। গাড়ি তো
এমন আসিয়া যায় কোম্পানির ? রাখাল সরকার কতবার ওভাবে কেতনপুর যাতায়াত করিয়াছে। মোহন গিয়া তাকে ছাড়াইয়া আনিবার পর এই আপশোশটাই তার বড়ো দেখা গেল যে অন্য সকলে দিব্যি বিনা ভাড়ায় ট্রেনে চাপিয়া বেড়ায়, জীবনে একটিবার চেষ্টা করিতে গিযা ধরা পড়িয়া যায় কেবল সে। অদূদ্ষ্টে কি যেন একটা প্যাচ আছে তার। দেবতাদের রাগ আছে তার উপর।
সব কিছুই তার ভাগ্যে মন্দ দাঁড়াইয়া যায়। যে আমায় ধরলা, সে লোকটা মন্দ নয়। বললে অন্য সময় হলে ছেড়ে দিত, হঠাৎ কদিন থেকে খুব কড়াকড়ি চলছে। মাঝে মাঝে নাকি দু চারদিন এমনই কড়া ব্যবস্থা চলে, তারপর আবার ঢ়িল পড়ে যায়। তা, কপাল যদি আমার মন্দ না হবে বাবা, আমি যখন আসব ঠিক সেই সময়টা ওদেরও জবরদস্তির সময় হয় ?
হাঙ্গামা করিতে হওয়ায় মোহন বিরক্ত হইয়াই ছিল, এবার রাগ করিয়া বলে, ভাড়া দিয়ে এলাম, বিনা টিকিটে আসবার আপনার কি দরকার ছিল ? যখন ধরল, তাড়াতাড়ি টিকিট কাটতে পারেননি বলে ডবল ভাড়া দিয়ে দিলেন না কেন ?
পীতাম্বর লজ্জিতভাবে বলে, ভাড়া কই বাবা ? সাত গন্ডা পয়সা সম্বল করে বাড়ি থেকে বেরিয়েছি।
মোহন চুপ করিয়া থাকে। মেয়েটাকে আনালাম। এক বছর আনাতে পারিনি। প্রথম পোয়াতি মেয়ে, শুকিযে কাঠি হয়ে গেছে, গিন্নি কেঁদে কেটে অস্থির। গাড়ি ভাড়ার টাকাটাও রেখে এলাম, এটা ওটা খাওয়াতে পারবে মেয়েকে। নইলে বাঁচবে না মেয়েটা।
মোহন ভাবে, গরিবের কি আর অজুহাতের অভাব হয়। টাকাটা যে তাকে দেওয়া হইয়াছিল গাড়ি ভাড়া বাবদ, অন্যভাবে ও টাকা যে খরচ করা চলে না, এ যুক্তি পীতাম্বর বুঝিবে না।
শ্ৰীপতিকে জ্যোতির ঘরে থাকিতে দেওয়া হইয়াছে, পাশের ছোটাে ঘরটি দরকার হইয়াছে মার। পীতাম্বরকে কোথায় থাকিতে দেওয়া যায় মোহন মনে মনে তাই ভাবিতেছিল। গ্যারেজের সঙ্গে ছোটাে একটি বাড়তি ঘর ছিল, খুজিয়া পাতিয়া পীতাম্বর নিজেই সেখানে থাকিবে স্থির করিয়া ফেলিল। ঘর না বলিয়া খোপ বলাই ভালো, মাঝখানে শূইয়া দু হাত বাড়াইয়া দুদিকের দেওয়াল ছোঁয়া যায়। বাড়ির ভিতরে থাকিবার কথা বলিতে গিয়া মোহন চুপ করিয়া গেল। পীতাম্বরের গায়ে সাটিনের গলাবন্ধ ময়লা কোট, পায়ে ক্যাম্বিসের জুতা, সঙ্গে একটা রংচটা টিনের তোরঙ্গ আর শতরঞ্চি জড়ানো বিছানা। তবু সে ভদ্রলোক। বাড়িতে ওকে নিজেদের মধ্যেও রাখা যায় না, চাকর বাকরের সঙ্গেও থাকিতে দেওয়া চলে না। তার চেয়ে এ ঘরে থাকাই ভালো ।
তোমার আমি এতটুকু অসুবিধে করতে চাই না মোহন। আমি যে আছি তুমি টেরও পাবে না বাবা। যা তুমি করছি। বুড়োর জন্যে অন্য কেউ কি করত ?
পীতাম্বর এই খোপটি বাছিয়া নেওয়ার পর তাকে বাড়ির মধ্যে থাকিতে দেওয়ার অসুবিধার কথাটা মোহনের মনে পড়িয়াছিল, আগে নয়। অবস্থা বিবেচনা করিয়া, তার মনের ভাব কি দাঁড়াইবে আগেই অনুমান করিয়া পীতাম্বর কি গ্যারেজে থাকা ঠিক করিয়াছে ? মানুষটার এতখানি বুদ্ধি আর কাণ্ডজ্ঞানের অস্তিত্বে মোহনের যেন কিছুতেই বিশ্বাস হইতে চায় না।
শহরের জাঁকজমক, তার গৃহ ও গৃহসজ্জা পীতাম্বরকে এতটুকু অভিভূত করতে পারে নাই দেখিয়াও মোহন একটু ক্ষুঃ হয়, এমন নির্বিকার অবহেলার সঙ্গে সে নূতন পরিবেশকে মানিয়া

		 এই পাতা শেষ সম্পাদিত হয়েছে ১৮:৪২টার সময়, ২৮ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

